
 Ideological  ايدولوژيک مسايل

  
  درويش وردک

  ٢٠١۶ فبروری ٠۵
  

 )پردنيا دآخرت غوره والی(ديارلسم مجلس
  : سره داسی وفرمايل ھجری قمری کال دذی القدی په څوارلسمه شيخ عبدالقاد قدس۵۴۵دسی شنبی په شپه د 

آخرت پردنيا غوره کړه، ترڅوکاملی ګټی ته ورسيږی، اوکه دی دنيا پرآخرت غوره کړه نو کامل زيان ) ای دخدای بنده(

څرنګه پداسی شی بوخت کيږی چی پری مأمور نه يی؟ ھرکله که ددنيا پروړاندی بی اعتنا وی متعال . ته به ورسيږی

اوپاکه روزی به دی نصيب کړی، اوکله چی کوم شی له دنيا لاسته راوړل، .وکړیخدای به دی په ټولو چاروکی ياری 

  .درته به له برکته ډک وی

مومن انسان يوازی ددنيا لپاره زيار نه باسی،  بلکه ددينا اوآخرت لپاره تلاش اوفعاليت کوی، ددينا لپاره دنيازپه اندازه 

. وی، اما دجاھل ټول ھم اوغم ددنيا اوددنيا دمال ټولول دیکوښښ کوی اودمسافری دتوښی په توګه تری ګټه پورته ک

  .عارف خپل ټول ھمت دآخرت دزيرمی لپاره کاروی، اويوازی دمولا دديدارآرزومند دی

ھرکله که يوه ټوټه ډوډی لاس ته راوړی اوپدی حال کی دی نفس درسره په شخړه شو، نو ھغه څوک ياد ته راوله چی 

مخ به ھم ) رستګاری(خپل نفس لاس بری نشی اودځان مقھوريی ونه ګرزوی، دخلاصونترڅوچی پ. داګوله يی درکړی

  .ونه وينی

  .راستان يوبل سره پيژنی، ھريو دبل دمعرفت دريښتينوالی بوی استشمام کوی

 ای چی له صديقانو مخ اړوی اودحق له عبادته په تيښته يی، ترڅوبه له حقه تښتی اوخلق ته به مخ اړوی؟ دخلکو لخوابه

دسوداوزيان په برخه کی ددوی اونورجماداتو ترمنځ ھيڅ . ّڅه ګټه درورسيږی؟ ددوی په لاس کی نه ګټه اونه زيان شته

ګټه اوزيان رسوونکی، په حرکت راوستونکی اودروونکی، مسلط اوچيره، بښونکی . مطلقه بادار،يودی. توپيرنشته

دی قديم ،ازلی اوابدی دی، چی مخکی . زی ورکوونکی دیاومنع کوونکی يو دی اودخلائقو خدای اودټولو موجوداتورو

دځمکو اوآسمانونو پيداکوونکی اودھغوڅه چی پکی . دکائناتو،ستاسوموراوپلاراوبډايانوڅخه موجود واوباقی به پاته وی

ُليس کمثله شيئ وھو السميع البصير(دی  ُْ ْ ْ ِْ ِ ِ ِ َِ َْ َّ ٌَ َُ َ ْ َ َ.(  

  . کوی، ځمکی اوآسمان ته په نه کتوھغه ووايهای قاری چی دتوحيد زړه وړونکی ناری پورته

ولی ته . ھرعالم چی پخپل علم عمل کوی، دخدای درحمت وريی پرمخ پرانيستل کيږی چی زړه يی ھغه ته وردننه شی

ای غافله، داسی عالم يی چی دمدرسی په قيل اوقال دی بسنه کړی، اوددنيا دمال ټولولوپرعلم دعمل کولو څخه غافل 

ھرکله که متعال خدای ديوه بنده خيروغواړی، دی . ره يوازی له ظاھری صورته بل څه په لاس کی نلریناچا. کړی يی

دعلم  زده کړی ته ھڅوی، وروسته په علم عمل کولوته، اوبيا يی په عمل کی اخلاص ورته الھاموی، په پايله کی خدای 

ّوره کوی، څرنګه چی يی موسی عليه السلام ته نيږدی کيږی، اودزړه دعلم پواسطه آګاھی ترلاسه کوی، خدای دی غ

ِاصطنعتک لنفسی(غوره کړ ِ ِْ َ ََ ُ ْ نه دبل لپاره،نه دشھوت اودنيوی مزو لپاره، نه دځمکی -، دځان لپاره می غوره کړی يی)َْ

ھيڅ شی قادرندی چی تاله ماواخلی اوپه . اونه دآسمان لپاره،نه ددوزخ اونه دجنت لپاره،نه دژوند اونه دمرګ لپاره

  . دمادياتو ظاھری څيره پرتا پرده نه غوړوی اوددنيا شھوات تاله ما نه بی نيازه کوی. يردی بوخت کړیغ

دھغی ګناه په سبب چی مرتکب شوی يی له الھی بښنی مه ناھيلی کيږه، بلکه دګناه نجاست دتوبی په ) ای دخدای بنده(

  . رفت په اوبخورھغه خوشبويه کړهاوبوپريوله، اوپه خپله توبه ټينګ ودريږه اواخلاص وکړه، اودمع

چی پکی يی ليری اوسه، ځکه که نيک وګوری نو ډيرډاړونکی دی پرشااوخوا شتون لری اوموذی ) دنيا(له دی منزله

دھوی اوھوس اودشھوت په . ځناوران ستاپسی دی، پس ژرترژره په ځان اوزړه دحق خواته ورشه ترڅو په امن شی

) صلی الله عليه وسلم( بايد دوه عادل شاھدان ولری، يو کتاب الله اوبل دده درسولدخوړولو روزی. فرمان روزی مخوره

دشپی بوټوه . بيا دوه نورشاھدان وغواړه، يودی خپل زړه اوبل فعل الله،يعنی ھرڅه چی خدای درته مقرر کړی. سنت

 ګام اوچت کړه، اوداکارپه په کامل بصارت دخدای په لاره کی. غوندی مه اوسه، چی نه پوھيږی پرشااوخوا يی څه دی

کوم عمل دمنلودی؟ . آسانی سره لاس ته نه راځی، بلکه دحصول لپاره يی ويښ زړه اوصادقانه عمل ھغه بايد تائيد کړی

  .ھغه عمل چی لقاء الله پکی منظوروی

ټول . سلامت دسلامت په ترک کی ده، بډايی په بی نيازی کی ده اودرمان د درمان په ترک کی) ای دخدای بنده(

. داروګان عبارت خدای ته تسليميدل اوله زړه څخه دټول اسبابو او وسايلو ليری کول دی، دوا دتوحيد په ستايش کی ده

دتقوی اومعرفت ځای . په زړه کی ستايش نه يوازی په خوله ، زھداوتوحيد په ژبه کی نه راټوليږی دھغو ځای باطن دی

ھوښياراوسه اوځان به ظاھرسازی اوھوس مه . ټول په زړه کی ځای لریپوھه، دالله معرفت اوخدای دوستی، . زړه دی

پوه شه ھرګام چی دخلکو . ته په کذب ونفاق اورياء کی يی، ټول زياردی دخلکو دخوښی ترلاسه کول دی. بوخت کوه

ًيی، اما عملادخلکو طالب يی، ستا مثال دھغه ادعا کوی چی دحق طالب . خواته ايږدی؟ ګامونه دی له خدايه ليری کوی

 .کس په څيردی چی وايی مکی ته ځم ولی دی دخراسان خواته روان وی اوھرقدم له مکی ليری کيږی

په . ادعاکوی چی زړه دی له خلکو ليری شوی ولی عمل دی ددی څرګندوی  دی چی دنيازلاسونه دی خلکو خواته دی

داھغه . اطن کی خلکو خواته راغب يی،ظاھر دی دحق نښان لری اوباطن دی دخلکوظاھره ځان په زھد سمبالوی اوپه ب

کاردی چی په ژبه ويلو نه ترسره کيږی، داھغه حالت دی چی دنيا اوآخرت  اومخلوق پکی نه ځائيږی، جزدالھی اقدس 

ه ګټه اوزيان نشی خلک ناتوانه دی ، درت. ذات څخه، خدای واحد دی اوجزله واحده بل نه منی، واحد شريک نه منی

دخدای فعل دی چی په تا اونورو . متعال خدای دی چی سود اوزيان دبنده ګانو په لاسونو په عمل کی پلی کوی. رسوالای

ثردی   .دخدای دقدرت قلم چی کوم څه ستا اونورو لپاره لازم ګڼلی مقرر فرمايلی دی. ٔکی مو

ه داسی کسان دی چی په کلی ډول له مادياتواوعوارضو موحدين اونيک کرداران دخدای حجت پرنورو دی، له دوی څخ

چاچی په دی مقام ولکه ترلاسه کړه دزړونو فرمانروايی . څخه ليری دی، اوپرته له خدايه بل څه نه وينی اونه غواړی

ھغه زړورپھلوان؟ ھغه دی، چی زړه يی ماسوی له خدايه تش کړی وی، اودزړه په دروازه دتوحيد . ورته ورکول کيږی

اوزړه يی  تل جمع .  تيره توره اود شرعی په کاری تيغ سمبال ولاړ وی، ترڅو پرته له خدايه بل څوک ورداخل نشیپه

  .اومقلب القلوب خدای په ياد کی وی

دشرعی ظاھرد ښکلی کړی اودقيل اوقال ترمنځ ولاړ يی، له دی نه چی ووايی داحرام دی اوپه عمل کی دھغه وی، څه 

درسول . اداچی ووايی داحلال دی اوپه عمل کی تری ليری اوسی؟ ته دھوس په ولکه کی يیشی لاس ته راوړی، اوي

ٍويل للجاھل مرة و للعالم سبع مرات: (ګھرباره وينا ته غوږشه چی فرمايی) صلی الله عليه وسلم(اکرم َّ ََّ ََ َ َْ ِْ ِِ ِ ِ ِْ َْ َُ وای دنادان « - )ٌ

  .»پرحال يوځل، ولی وای دعالم په حال اووه واره

ھرکله که دی .  زده کړه اوبيا عمل پری وکړه، وروسته له خلکوسره پريکړون وکړه اوله خالق سره وصل شهعلم

وروسته چی خدای اراده وفرمايی نودخلکو ترمنځ په . مرحلی ته ورسيدی،دحق قرب اوپه ھغه کی به فنا ته ورسيږی

سومه روزی ترلاسه کړی،ځکه دخدای علم په ښکاره کيدوته به دی وګوماری اوخپله به دی ملاتړی شی ترڅو خپله مق

دخدای دلطف شمال به دی دخلوت په ديوالو ولګيږی اودمخلوق منځ ته به دی يوسی،  ترڅوپرته . ھرحالت احاطه لری

  .دنفس له ګواښه ژوندوکړی اوزړه دی تل له حق سره وی، پس واوره اوعمل پری وکړی

ء ادب کړی اوطعن موپری وھلی، په ريښتيا سره پوه شی ، چی حق ُای ھغوکسانو چی دخدای داولياء په ھکله مو سو

ّيوازی خدای عزوجل دی اوتاسو پرباطله حق پاک زړه اوله شھوتونو څخه تش باطن دی، اوباطل شيطانی ھوی . ّ

  .ته نه رسيږی) ژغورنی(زړه ترڅو دحق قرب ته ونه رسيږی رستګاری. اوھوسونه دی چی زړونه يی نيولی دی

څخه بل ښه څه دځان سره نلری، ته دډوډی ،دژوندانه دخوږو،جامو ) دنفاق خصلت( مزاحم کيږه مه، له دیای منافقه،

اما صادق زړه له خلکو ليری اودحق خواته روان وی، اوپه دی روحانی سفرکی ډيرشيان وينی . آس اوځواک بنده يی

  .اوتری تيريږی

ی، اودھغوکسانو صادق خلف دی چی دزړونو ښارونه دشرعی ھغه عالمان چی په خپل علم عمل کوی، دانبياو وارثان د

دقيامت په ورځ دخپل خدای په نزد ترلاسه ) اجر(په فرمان آبادوی، ددوی له ورانی مخنيوی کوی، اوخپله مزدوری

ُکمثل الحماريحمل أسفار(اما بی عمله علم خدای داسی مثال ورکړی. کوی ْ َْ ُ ِِ َِ ْ ِ َ َ نه دھغه خره په څيردی چی کتابو«-)َ

ای دعلم مدعی، چيری ده دخدای له ويری ستا ژرا اوزاری؟ پرھيزاوخويشتنداری دی کومه ده؟ په .»پرباروی

ګناھونواواشتباھاتواقراردکوم دی؟ چيری ده ستاپاملرنه دطاعت اوروښنايی خواته اوچيری ستا ليری والی له تيارو 

يت اوله شھوتونو سره ستامبارزه کومه ده؟ ستا ټول اومعصيتونوڅخه؟ ستاذاتی ادب کوم دی؟ خدای ته پاملرنه اوعنا

کورمغازی اوله خلکو سره ناستی پاستی ته له خدايه .فکردحول اوجامواوعمامه اوخوراک اوڅښاک اودنسل توليد دی

  .ليری کړی يی

 تمه مه زړه ددنيا دمال په. له دی اباطيلو خپل سوچونه ليری کړه، که څه دی په قسمت کی وی، پوه شه دروبه رسيږی

زړه ددنيا دمال .آزاروه، ولی داټول رنځونه دھغه څه لپاره چی بايد تری فارغ وی تحمل کوی؟  پوه شه دروبه رسيږی

په تمه مه آزاروه، ولی داټول رنځونه دھغه څه لپاره چی بايد تری فارغ وی تحمل کوی؟ زړه دخدای په ياد مشغول 

  .ساته

ستازړه .  فاسد دی، ھغه څه چی ناپاک وی، صلاح ته نرسيږی ترڅو پاک نشیستا خلوت اويوازيتوب)  ای دخدای بنده(

ای خوب وړيه ويښ شه، ای له حقه . درسره څه عمل کوی؟ اخلاص اوتوحيد دی په زړه په سمه ندی ځای پرځای شوی

ی، بيرته ای ھغه چا چی عبادت مو پری ايښ. ای ھيرونکيو له دی غفلته لاس په سرشی. په تيښته دده خواته وګرزه

ای د خدای اودده درسول اوتيروصالحينوپه پيژندنه جاھله، پوه شی چی تاسود بی مصرفه لرګيو دبرادی په . راستانه شی

  . څيرياست

 آمين .»ربنا آتنا فی الدنيا حسنة وفی الاخرة حسنة، وقنا عذاب النار«:پس غوښتنه وکړو

 


